
ᑐᓂᔭᐅᔪᑦ 
ᓄᓇᕗᒻᒥ ᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 

ᓯᑎᐱᕆ 2014 
 
ᐆᒧᖓ 
 
ᑐᑭᓯᒋᐊᕈᑏᑦ: X       ᐃᓱᒪᓕᐅᕈᑦ:   
 
ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ. 
 
ᑐᑭᓯᒋᐊᕈᑏᑦ:  
 
ᐃᒪᕐᒥᐅᑕᓂ ᐊᐅᓚᑦᑎᓂᖅ  
ᐃᒪᕐᒥᐅᑕᐃᑦ ᐆᒪᔪᑦ: 
ᐃᖃᓗᐃᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂ (RWOs) ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ (HTOs) ᔪᓚᐃᒥ ᐊᒻᒪ ᐋᒡᒌᓯ 
ᐱᒋᐊᕐᓂᖏᓐᓂ ᐃᓕᐅᖅᑲᐃᓪᓗᑎ ᐊᕐᕌᒍᒧ ᐊᓯᐊᓅᖅᑐᓄ ᓂᕕᑲᑖᓂ ᑑᒑᓕᓐᓄᑦ ᒪᓕᑦᑐᒍ ᒫᓐᓇᐅᔪᒥ 
ᑰᑕᕆᔭᐅᑲᐃᓐᓇᖅᑐᖅ 2014-15−ᒧᑦ.  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐸᕐᓇᐃᒻᒥᔪᑦᑕᐅᖅ 
ᑑᒐᓕᓐᓂᐅᒐᓱᐊᓚᐅᖅᑎᓐᓇᒍ ᕿᒥᕈᔪᑦ ᐊᑐᓂ RWO ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ. 
 
ᐃᖃᓗᐃᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᖅᓯᒪᒻᒥᔪᑦ ᐊᐃᕝᕙᓂᐊᖅᑎᑦᑎᔨᑐᐃᓐᓇᕐᓂᑦ 
ᓚᐃᓴᖅᓯᐅᔪᑦ ᐊᒻᒪ ᖃᐅᔨᓴᕋᔅᓴᐃᑦ ᑐᓂᐅᖅᑲᖅᑕᐅᒐᓗᐊᕐᒪᖔᑕ ᓈᒻᒪᓈᖅᑐᒃᑯᑦ.  ᐅᓇᐅᑎᓪᓗᒍ, ᐋᒡᒋᓯ 
6th, 9 ᐊᐃᕝᕙᒐᓱᑐᐃᓐᓇᕐᓃᑦ ᓚᐃᓴᓐᓯᖃᖅᑎᑕᐅᓚᖅᑐᑦ 2014−ᒧᑦ. ᑕᒪᑐᒪᓂᐅᔪᒥᓕ, ᓱᓕ 
ᑕᓪᓕᒪᐅᓚᐅᖅᑐᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐸᕐᓇᑕᐅᓯᒪᔪᑦ ᐃᓱᓕᓐᓂᖃᖅᑎᓪᓗᒍ ᐊᐅᔭᖓ 2014. 
 
ᓚᐃᓴᓐᓰᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᓪᓗᓕᒑᕐᔪᒻᒥ ᐊᒻᒪ ᑲᖏᖅᑐᒑᐱᒻᒥ ᐊᕐᕕᒐᓱᐊᓂᕐᒧᑦ ᑳᐱᑕᖏᓐᓄᑦ 
ᔪᓚᐃ 22nd ᐊᒻᒪ ᔪᓚᐃ 31st, ᑕᐃᒪᓐᓇ ᑐᖏᓕᕇᑦᑐᑎ.  ᑲᖏᖅᑐᒑᐱᒻᒥᐅᑦ ᐊᕐᕈᓚᐅᖅᑐᑦ ᐋᒡᒌᓯ 2nd.  
ᐃᓪᓗᓕᒑᕐᔪᒻᒥ ᐊᖑᓇᓱᑦᑏᑦ ᐊᕐᕕᒐᓱᐊᓂᐊᖅᑐᑦ ᐋᒡᒌᓯ 8th.  ᑰᒑᕐᔪᒻᒥ ᐊᓯᕙᖅᑏᑦ ᐊᕐᕕᒐᓱᐊᓛᖅᑐᑦ 
ᐋᒡᒌᓯ 25th.  
 
ᐃᖃᓗᐲᑦ: 
ᒥᑦᑎᒪᑕᓕᒻᒥ ᖃᐅᔨᓴᓂᕐᒧᑦ ᐃᖃᓗᓐᓂᑦ ᐃᖃᓗᓕᕆᓂᕐᒥᑦ ᓇᐃᓴᓐᓯᑖᖅᑎᑕᐅᓚᐅᖅᑐᑦ ᔪᓚᐃ 30th.  
ᐃᖃᓗᒐᓱᐊᓂᐊᖅᓯᒪᔪᑦ ᑭᖑᓂᑦᑎᐊᖓᒍᑦ. ᐸᓐᓂᖅᑑᒥ ᖃᑯᐅᔨᓴᓂᕐᒥᑦ ᐃᖃᓗᐱᓐᓂ ᐃᖃᓗᓕᕆᓂᕐᒧᑦ 
ᓚᐃᓴᓐᓯᑖᖅᑎᑕᐅᓚᐅᖅᑐᑦ ᔪᓚᐃ 31st.  ᐃᖃᓗᒐᓱᐊᓚᐅᖅᑐᑦ ᐅᓪᓗᓴᐃᓐᓇᖓᓂ. 
  
ᖃᓕᕋᓖᑦ ᐊᒻᒪ ᑭᖑᑉᐸᐃᑦ: 
ᖃᐅᔨᓴᕐᓂᖅ ᐊᑯᑭᑦᑐᑦ ᖃᓕᕋᓕᖏᓐᓂ (ᓇᑖᕐᓇᐃᑦ) ᓇᒧᓐᖓᖃᑦᑕᕐᓂᖏᑦ ᐊᒻᒪ ᐊᒥᓲᓂᖏᑦ 
ᐋᖅᑭᔅᓯᒪᓂᖏᑦ ᐸᓐᓂᖅᑑᑉ ᐃᑭᖓᓂ ᐱᓕᕆᐊᖑᓛᖅᑐᑦ ᐅᒥᐊᕐᒥ ᓄᓕᐊᔪᒃ ᐱᒋᐊᕐᓗᓂ ᐋᒡᒌᓯ 1 
ᑎᑭᓪᓗᒍ ᐋᒡᒌᓯ 28, 2014. ᑖᓐᓇ ᐃᖅᑲᓇᐃᔮᖑᔪᖅ ᐱᖃᓯᐅᔾᔨᓂᐊᖅᑐᖅ ᐊᑐᖅᑐᑎ ᓇᓗᓇᐃᒃᑯᑕ 
ᖃᕋᓴᐅᔭᒃᑰᕈᓐᓇᖅᑐᓂᑦ ᐊᒻᒪ ᐃᖅᑲᖓᓂ ᖃᐅᔨᓴᕐᓂᖅ, ᐊᖏᖅᑕᐅᓯᒪᔪᖅ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓄᑦ.  

ᐸᓐᓂᖅᑑᑉ ᐃᑭᖓᓂ ᓯᑯᒃᑯᑦ ᖃᓕᕋᓕᒐᓱᓐᓂᖃᓚᐅᖅᑐᑦ ᔮᓐᓄᐊᕆ 31 − ᒪᐃ 22, 2014. 
ᖃᓂᒋᔭᐸᓗᖏᓐᓂ 370 ᑕᓐᔅ (t), ᐅᕝᕙᓘᓐᓃᑦ 816,900 ᐸᐅᓐᔅ, ᖃᓕᕋᓕᑦᑕᐅᓚᐅᖅᑐᑦ 73−ᓄ 
ᐃᖃᓗᒐᓱᑦᑎᓄᑦ. 105−ᖑᓚᐅᖅᑐᑦ ᐊᑏᑦ ᐃᓚᔭᐅᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᓚᐃᓴᓐᓯᖓᓄᑦ.  
 
ᓚᐃᓴᓐᓯᐅᔪᖅ ᐸᓐᓂᖅᑑᑉ ᐃᑭᖓᓂ ᐃᒪᐃᓐᓇᕐᒥ ᖃᓕᕋᓕᒐᓱᓐᓂᕐᒧᑦ ᑐᓂᔭᐅᓚᐅᖅᑐᖅ ᐸᓐᓂᖅᑑᒥ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᔫᓂ 30, 2014. ᔪᓚᐃᖑᓕᖅᑎᓪᓗᒍ 29, ᓄᓇᓕᒻᒥ ᒪᕐᕉᒃ ᐅᒥᐊᒃ 
ᐃᓚᔭᐅᓚᐅᖅᑑᒃ ᐆᒪᔪᕐᓂᐊᑎᒃᑯᑦ ᓚᐃᓴᓐᓯᖓᓄᑦ.  
 
ᓄᓇᕗᒻ ᐊᑖᒍᑦ ᐃᓕᐅᖅᑲᖅᑕᐅᔪᑦ 1500t ᖁᕝᕙᕆᐊᖅᑐᑦ ᓄᓇᕗᒻᒥ ᐊᑯᑭᑦᑐᑦ ᖃᓕᕋᓕᖏᓐᓂ 
(ᓇᑖᕐᓇᐃᑦ) ᐃᓕᐅᖅᑲᖅᑕᐅᔪᑦ NAFO ᐊᕕᑦᑐᖅᓯᒪᔪᒥ 0A (ᕿᑭᖅᑖᓘᑉ ᐃᒪᖓᓂ) 
ᐃᓱᒪᓕᐅᕈᑕᐅᓚᖅᑐᑦ ᐊᕐᕌᒎᓐᓄᒃ ᒪᕐᕉᓐᓄᒃ: 2014 ᐊᒻᒪ 2015. 8000t ᑲᑎᑦᑐᒋᑦ 
ᐃᖃᓗᑦᑕᐅᔪᓐᓇᖅᑐᑦ ᐃᓕᓴᐅᓯᒪᔪᑦ ᓄᓇᕗᒻᒧᑐᐊᖅ. 
 
ᐊᕐᕕᓂᓖᑦ ᐅᒥᐊᕐᔪᐊᑦ ᐃᖃᓗᒐᓱᔅᓯᒪᔪᑦ ᓄᓇᕗᒻᒥ ᐊᑖᒍᑦ ᐃᓕᐅᖅᑲᖅᑕᐅᔪᓂ NAFO ᐊᕕᑦᑐᖅᓯᒪᔪᒥ 
0B (ᐊᑯᑭᑦᑐᑦ ᕿᑭᖅᑖᓘᓪᓗ ᐃᑭᕋᓴᖓᓂ) ᐱᒋᐊᓚᐅᖅᑐᑦ ᔪᓚᐃ 22, 2014, ᖃᓂᒋᔭᐸᓗᐊᓃᑦᑐᓪᓗ 
204 8000 t−ᓂᑦ ᖃᓕᕋᓕᑦᑕᐅᓯᒪᓕᖅᑐᑦ ᔪᓚᐃᖑᓕᖅᑎᓪᓗᒍ 27. 
 
ᓄᓇᕗᒻᒥ ᐊᑖᒍᒋᑦ ᐃᓕᐅᖅᑲᖅᑕᐅᔪᑦ ᑭᖑᑉᐸᓂᐊᕐᕕᒻᒥ (SFA) ᓄᓇᕗᑦ ᐃᓱᒪᓕᐅᕈᑕᐅᓚᐅᕐᒥᔪᖅ 
ᐊᕐᕌᒎᓐᓄᒃ ᒪᕐᕉᓐᓄᒃ: 2014 ᐊᒻᒪ 2015. 
 
ᑭᖑᑉᐸᓂᐊᕐᓂᖅ ᑭᖑᑉᐸᓂᐊᕐᕕᐅᔪᒥ (SFA) ᐊᑯᑭᑦᑐᑦ ᕿᑭᖅᑖᓘᓪᓗ ᐃᑭᕋᓴᖓᓂ ᐊᒻᒪ SFA 
ᓄᓇᕗᒻᒥ ᐱᒋᐊᓚᐅᖅᑐᖅ ᔪᓚᐃ 30, 2014. 
 
 
ᖃᐅᔨᓴᕐᓂᖅ 
ᐅᐊᑦᑎᐊᕈᖃᑦᑕᖅᑐᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᑦ ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ 
ᓴᖅᑭᐸᓪᓕᐊᔪᓂ ᐃᖃᓗᓕᕆᓂᕐᒧᑦ ᐱᓕᕆᐊᒥᑦ ᐊᒻᒪ ᐊᓯᖏᑦ ᖃᐅᔨᓴᓂᕐᒧᑦ ᐱᓕᕆᐊᑦ ᒫᓐᓇᐅᔪᒥ 
ᐊᐅᓚᓂᖃᖅᑐᑦ ᓄᓇᕗᒻᒥ ᓲᕐᓗ. ᑐᒑᓕᓐᓂ ᖃᖓᑕᓲᒃᑦᑯᑦ ᖃᐅᔨᓴᕐᓂᖅ, ᐃᒪᐃᓐᓇᕐᒥ ᑲᓕᑦᑐᑎ 
ᖃᐅᔨᓴᕐᓃᑦ, ᐊᕐᕕᓂᑦ ᓇᓗᓇᐃᒃᑯᓯᖅᓯᓂᖅ, ᐃᖃᓗᐱᓐᓂᑦ ᖃᐅᔨᓴᐃᓂᕐᒧᑦ ᖃᐅᔨᓴᕐᓂᖅ ᐊᒻᒪ ᐋᕐᓗᓂ 
ᖃᐅᔨᓴᕐᓂᖅ. 
 
ᒫᓐᓇᐅᔪᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᑦ ᐸᕐᕼᐃᓂᕐᒧᑦ ᐊᒻᒪ ᐃᖅᑲᓇᐃᔮᖃᓂᕐᒧᑦ 2014−ᒧ, 
ᑕᒪᑐᒪᓂᐅᔪᒥ ᐱᓕᕆᓇᒻᒪᕆᑦᑐᖅ ᐃᓄᐃᑦ ᐊᒥᓱᑦ ᐊᐅᓪᓚᖃᑦᑕᖅᑐᑎᑦ ᐅᖓᓯᑦᑐᓄᑦ ᓄᓇᕗᒻᒥ.  
ᒫᓐᓇᐅᔪᒥ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ ᐃᖅᑲᓇᐃᔭᖅᑎᖏᑦ ᓄᓇᒦᑦᑐᑦ ᐃᖅᑲᓇᐃᔭᖃᑎᖃᖅᑐᑎᑦ 
ᓄᓇᓕᓐᓂ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐱᓕᕆᖃᑎᒌᑦᑎᐊᕐᓗᑎ ᓄᐊᑦᑎᓗᑎ ᑐᑭᓯᒋᐊᕈᑎᓂᑦ.   
 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᖃᐅᔨᒃᑲᐃᔪᒪᔪᑦ ᑲᑎᒪᔨᓂᑦ ᔫᓂ 2014−ᒥ ᑲᑎᒪᓂᖃᕈᓐᓇᓚᐅᖅᑐᑦ 
ᐊᕕᑦᑐᖅᓯᒪᔪᓂᑦ ᐅᖃᐅᔾᔨᒋᐊᖅᑏᑦ ᐱᕙᓪᓕᐊᓂᖓᓂ ᐱᔾᔪᑎᖃᖅᑐᑎᑦ ᐃᖃᓗᐃᑦ ᑕᓯᖓᓐᓂ 
ᐃᖃᓗᐱᓂ.  ᐱᔾᔪᑎᒋᓚᐅᖅᑕᖓ ᑖᔅᓱᒧᖓ ᑲᑎᒪᓂᐅᔪᒧᑦ ᖃᐅᔨᓴᕐᓗᒋᑦ ᖃᐅᔨᓴᖅᑏᑦ 
ᖃᐅᔨᓴᖅᓯᒪᔭᖏᑦ ᐃᖃᓗᐃᑦ ᑕᓯᖓᓐᓂ ᐃᖃᓗᐱᓐᓂ.  ᑲᑎᒪᓂᐅᔪᖅ ᑲᔪᓯᑦᑎᐊᓚᐅᖅᑐᖅ, 
ᐃᓚᐅᖃᑕᐅᔪᖃᑦᑎᐊᓚᐅᖅᑐᖅ ᖃᐅᔨᓴᖅᑎᓂᑦ, ᓇᒻᒥᓂᖃᖅᑐᓂᑦ ᐊᒻᒪ ᓄᓇᓕᒻᒥᐅᑕᐃᑦ.  ᑭᖑᓪᓕᖅᐹᒥ 
ᐅᓂᒃᑳᓕᐅᖅᓯᒪᔪᒪᓂᐊᖅᑐᒍ ᐃᓗᐊᓂ ᐊᖏᖅᑕᐅᓗᓂ ᐋᒡᒌᓯ 2014 ᐊᒻᒪᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᐅᓗᓂ ᐋᒡᒌᓯ 2015.   

ᐃᓗᐊᓂ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓐᓂ ᐃᓚᖏᓐᓂ ᐃᖅᑲᓇᐃᔭᖅᑎᖏᑦ 
ᐊᓯᔾᔨᖅᓯᒪᑲᐃᓐᓇᓂᐊᖅᑐᑦ, ᐊᕕᑦᑐᖅᓯᒪᔪᒧᑦ ᐊᓪᓚᕕᒃ ᖃᐅᔨᓴᓂᕐᒧᑦ ᖃᐅᔨᓴᖅᑎ (ᔫᔭ ᒫᕐᑎᓐ) 
ᕿᑐᓐᖓᑖᕐᓂᖓᓄᑦ ᓄᖅᑲᖓᑲᐃᓐᓇᓂᐊᖅᑐᖅ ᐱᒋᐊᕐᓗᓂ ᐋᒡᒌᓯ 2014 ᔪᓚᐃᕈᕋᓱᐊᕐᓂᖓᓂ 
2015.  ᒫᓐᓇᐅᔪᒥᓪᓕ ᐃᓐᓄᑦᑕᐅᖁᓯᒪᓂᐊᖅᑕᕗᑦ ᐃᓂᐅᔪᑦ ᑭᓯᐊᓂ ᒫᓐᓇ ᐋᖅᑭᔅᓯᓯᒪᖏᑦᑐᑦ. ᔫᔭᐅᑉ 
ᐃᓂᖓ ᐃᓐᓄᑕᐅᓐᓂᖏᑉᐸᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᓴᓂᕐᒧᑦ ᐊᐱᖅᑯᑎᓕᒫᑦ 
ᑐᕌᖓᒋᐊᓖᑦ ᐃᖅᑲᓇᐃᔭᖅᑎᖏᓐᓄᑦ ᐃᒥᑦᑎᐊᕙᓕᕆᔨᒃᑯᓐᓄᑦ ᕗᐃᓂᐸᐃᒃ, ᒫᓂᑑᐸ.   

